
 
 
 

 
 

MOLLY MELOEN 
 

Molly Meloen kwam uut Schôre, ze was dao hgebôôre 
Ze weund’n in un uusje aldaor in ut hgroen 

Ze stieng mee appel in meloen, bie t’ghemēēnte plantsoen 
Al roepend; k’en appels en peren en hgrôôte meloen 

 
REFREIN 

K’en hgrôôte meloenen, k’en schôône meloenen 
K’en oek appels en peren ier in ut plantsoen 

 
Ze was fruitverkôôpster, oe kon t’anders lôôpen 
Wan d’ur vaoder in moeder waor’nda, jaoren daovôô 

Ze stieng’n mee appel in meloen, bie t’ghemēēnte plantsoen 
Al roepend; w’en appels en peren en hgrôôte meloen 

 
Ze wier verliefd op un dag, op un hast uut Zaomslag 

In hieng’n op vekantie ier an de kust 
Daor hgaf ze’um een zoen en fluusterde toen 

K’en appels en peren en hgrôôte meloen 
 

Zao da houw in de haoten, k’haon m’n onschuld ier laot’n 
In t’zachte zand an de zēēuwse kust 

Hij had t’liefste meloenen die a je kon streel’n en zoen’n 
in ze kreunde; bluuf van m’n meloenen, waor is je fatsoen 

 
En nao un paor daohen, stieng ze wēē mee d’r waohen 

Daor op da plekje, daor in ut durp 
Wēē mee appel en meloen bie t’ghemēēnte plantsoen 

Al roepend, k’en appels en peren en hgrôôte meloen 
 

Z’is gestikt in un appel, in wier nie mēē wakker 
In da was ut einde van Molly Meloen 

D’r kar staot dao noe, bie t’ghemēēnte plantsoen 
Mao noch steeds kliek’nt t’refreintje van Molly Meloen 

